
					এই পাতাটির মুদ্রণ সংশোধন করা প্রয়োজন। 
অন্ধকার বাঁশবন, ঝোপূজঙ্গলের অন্ধকার বিদ্রের বীচির মত কালো। পােড়ো ভিটবাড়ী-আরও অজানাকত কি বিভীষিকা। সে বুঝিতে পারে না যেখানে প্রাণ লইয়া টানাটানি, সেখানে পথের উপরে আঁাচানোটাই কি এত বেশী !
তাহার পর সকলে গিয়া ঘুমাইয়া পড়ে। রাত্রি গভীর হয়, ছাতিম ফুলের উগ্র সুবাসে হেমন্তের আঁচ-লাগা শিশিরাদ্র নৈশ বায়ু ভরিয়া যায়। মধ্য রাত্রে বেণুবনশীর্ষে কৃষ্ণপক্ষের চাদের মান জ্যোৎস্না উঠিয়া শিশিরসিক্ত গাছপালায়, ডালে-পাতায় চিকুচিক্ করে। আলো আঁধারের অপরূপ মায়ায় বনপ্রান্ত ঘুমন্ত পরীর দেশের মত রহস্য-ভরা। শন শন করিয়া হঠাৎ হয়তো এক ঝলক হাওয়া সোদালির ডাল দুলাইয়া, তেলাকুচে ঝোপের মাথা কঁপাইয়া বহিয়া যায়।
এক একদিন এই সময় অপুর ঘুম ভাঙিয়া যাইত। সেই দেবী যেন আসিয়াছেন, সেই গ্রামের বিস্মৃত অধিষ্ঠাত্রী দেবী दिशांलांकी ।
পুলিনশালিনী ইছামতীর ডালিমের রোয়ার মত স্বচ্ছ জলের ধারে, কুচ শেওলা ভরা। ঠাণ্ডা কাদায় কতদিন আগে যাহাঁদের চরণ-চিহ্ন লুপ্ত হইয়া গিয়াছে, তীরের প্রাচীন সপ্তপর্ণ টাও হয়তো যাদের দেখে নাই, পুরানো কালের অধিষ্ঠাত্রী দেবীর মন্দিরে তারাই এক সময়ে ফুল-ফল-নৈবেদ্যে পূজা দিত, আজকালকার লোকেরা কে তঁহাকে জানে ।
তিনি কিন্তু এ গ্রামকে এখনও ভোলেন নাই। গ্রাম নিশুতি হইয়া গেলে অনেক রাত্রে, তিনি বনে বনে ফুল ফুটাইয়া বেড়ান, বিহঙ্গশিশুদের দেখাশুনা করেন, জ্যোৎস্য-রাত্রের শেষ প্রহরে ছোট ছোট্ট মৌমাছিদের চাকগুলি বুনো-ভাওরা, নটুকান, পুয়ো ফুলের মিষ্ট মধুতে उद्धांझेशा 6न।
তিনি জানেন কোন ঝোপের কোণে বাসক ফুলের মাথা লুকাইয়া আছে, নিতৃত বনের মধ্যে ছাতিম ফুলের দল কোথায় গাছের ছায়ায় শুইয়া, ইছামতীর কোন বঁাকে সবুজ শেওলার ফঁাকে ফঁাকে নীল-পাপড়ি কলমীফুলের দল ভিড় পাকাইয়া তুলিতেছে, কঁাটা গাছের ডাল-পালার মধ্যে ছোট খড়ের বাসায় টুনটুনি পাখীর ছেলেমেয়েরা কোথায় ঘুম ভাঙিয়া উঠিল।
তার রূপের স্নিগ্ধ আলোয় বন যেন ভরিয়া গিয়াছে। নীরবতায়, জ্যোৎস্নায়, সুগন্ধে, অস্পষ্ট আলো-আঁধারের মায়ায় রাত্রির অপরূপ শ্রী।
DBD DBB BDBD DBBDBB DDBD BDD DDD BDS BB চক্রবর্তীর পর তাহাকে কেহ কোনাদিন দেখে নাই ।

		 এই পাতা শেষ সম্পাদিত হয়েছে ০৭:৩৯টার সময়, ৩০ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

